
Gazetiko8

Fanondranana lavanila

57 ireo orinasa nahazo
ny fankatoavana

Nivoaka omaly alatsinainy ny lisitr'ireo orinasa nahazo ny
fankatoavana hanondrana lavanila. Araka ny fampitam-
baovao nataon’ny minisiteran’ny fampiroboroboana ny
indostria sy ny varotra ary ny fanjifana, dia 57 ireo nahafeno
ny fepetra notakiana taminy. Anisan’'ireo mason-tsivana
napetraka tamin'ireto farany ny maha ara-dalana azy, ny
fandoavan-ketra, ary ny famerenana vola vahiny tamin’ny
fanondranana nataony. Nozaraina ho sokajy roa ireto
orinasa ireto. Misy 27 ireo tafiditra ao anatin'ny sokajy
voalohany, izay nahazo ny fankatovana ho an’'ny taom-
panondranana 2023-2024 sy ny taom-panondranana 2024-
2025. Miisa 30 kosa ireo tafiditra ao anatin'ny sokajy
faharoa, izay nahazo ny fankatoavana ho an’ny taom-
panondranana 2023-2024 ihany. Tsiahivina fa vao nanka-
toavina nandritra ny filankevitry ny minisitra tamin’'ny
herinandro lasa teo, araka ny tolo-kevitra avy amin'ny
Filankevi-pirenena misahana ny lavanila, na ny CNV, ny
fisokafan’ny taom-panondranana lavanila 2023-2024, izay
nanomboka ny 7 desambra 2023 ary tsy hifarana raha tsy
amin'ny 31 jolay 2024. Efa tamin'ny 15 ka hatramin’ny 29
septambra lasa teo no nandraisana ny antontan-taratasin’
ireto orinasa ireto.

